
КОМИ РЕСПУБЛИКАСА ЮРАЛЫСЬЛÖН

ИНДÖД

Коми Республикаса Юралысьлöн öткымын индöдö вежсьöмъяс пыртöм йылысь да Коми Республикаса Юралысьлысь öткымын индöд вынтöмöн лыддьöм йылысь 

Шуа:

1. Пыртны Коми Республикаса Юралысьлöн индöдъясö вежсьöмъяс 1 содтöдын индöм лыддьöг серти.
2. Лыддьыны вынтöмöн Коми Республикаса Юралысьлысь индöдъяс 2 №-а содтöдын индöм лыддьöг серти.

3. Тайö Индöдыс вынсялö сiйöс кырымалан лунсянь.
Коми Республикаса Юралысь                                              В.Торлопов

Сыктывкар

2009 вося апрель 16 лун

36 №
Коми Республикаса Юралысьлöн
2009 во апрель 16 лунся 36 №-а Индöд дорö
1-а СОДТÖД

Вежсьöмъяслöн,  кутшöмъясöс пыртöма Коми Республикаса Юралысьлöн индöдъясö,

ЛЫДДЬÖГ

1. «Коми Республикаса государственнöй гражданскöй служащöйяслы Коми Республикаса государственнöй гражданскöй службаса класснöй чинъяс сетанног да коланног йылысь» Коми Республикаса Юралысьлöн 2005 во апрель 4 лунся 47 №-а Индöдын:
1) 3 пункт киритны;
2) Коми Республикаса государственнöй гражданскöй служащöйяслы Коми Республикаса государственнöй гражданскöй службаса класснöй чинъяс сетанног да коланног йылысь положениеын, мый вынсьöдöма Индöдöн (содтöд):
24 пунктын:

медводдза абзацын «Коми Республикаса Юралысьлöн да Коми Республикаса Правительстволöн Администрацияса Государственнöй службаöн да кадръясöн веськöдланiн» кывъяс вежны «Коми Республикаса государственнöй гражданскöй службаöн веськöдланiн» кывъясöн;
öкмысöд абзацын «5 уджалан лунöн» кывъяс вежны «10 уджалан лунöн» кывъясöн.
2. «Коми Республикаса кадрöвöй резерв да Коми Республикаса государственнöй органлöн кадрöвöй резерв йылысь положение вынсьöдöм йылысь» Коми Республикаса Юралысьлöн 2005 во сентябр 27 лунся 128 №-а Индöдын:

1) 4 пунктын «Коми Республикаса Юралысьлöн да Коми Республикаса Правительстволöн Администрацияса Государственнöй службаöн да кадръясöн веськöдланiн» кывъяс вежны «Коми Республикаса государственнöй гражданскöй службаöн веськöдланiн» кывъясöн;

2) Коми Республикаса кадрöвöй резерв, Коми Республикаса государственнöй органлöн кадрöвöй резерв йылысь положениеын, мый вынсьöдöма Индöдöн (содтöд):
18 пунктын:

а) медводдза абзацын «Кор государственнöй органлöн гражданскöй службаса прöст чин вылö абу кадрöвöй резерв» кывъяс бöрын содтыны «, пасйöм кадрöвöй резервö пыртöм гражданскöй служащöйяс (граждана) оз лöсявны гражданскöй службаса прöст чинын колана уджсикасын тöдöмлун да кужанлун дорö  квалификационнöй корöмъяс серти,» кывъяс;

 б) «б» подпунктын содтыны «, уджсикасö велöдчöм да сылöн специализация да гражданскöй службаса (мукöд сикаса государственнöй службаса) стаж либö специальносьт серти уджалан стаж дорö.» кывъяс;

в) «в» подпункт киритны;

г) содтыны татшöм абзац:

«Медалысьöс петкöдлысь вермö шыöдчыны гражданскöй службаöн веськöдлан органö Коми Республикаса кадрöвöй резервын гражданскöй служащöйлöн (гражданинлöн) лоöмсö эскöдöм йылысь запросöн.»;

28 пунктын:

а) медводдза абзацын содтыны «бумага да электроннöй носительяс вылын» кывъяс;

б) мöд абзац гижны тадзи:

«Государственнöй органлöн кадрöвöй резервö вежсьöмъяс пыртöм йылысь юöр сетö гражданскöй службаöн веськöдлан органö государственнöй орган татшöм пöрадок серти:

а) гражданскöй служащöйöс (гражданинöс) государственнöй органлöн кадрöвöй резервö пыртöм либö киритöм йылысь – государственнöй органлöн лöсялана акт примитан лунсянь пасйöм акт содтöдöн 10 уджалан лунöн;

мукöд вежсьм пыртöм йылысь -  быд квартал, отчётнöй квартал бöрся мунысь тöлысьлöн 15 лунöдз.».

3. «Коми Республикаса олöмö пöртысь власьт системаын Коми Республикаса государственнöй чинö да Коми Республикаса государственнöй гражданскöй службаса чинö индöм йылысь да индöм чинъясысь мездöм йылысь Коми Республикаса Юралысьлысь решениеяс лöсьöдан пöрадок йылысь» Коми Республикаса Юралысьлöн 2006 во январ 20 лунся 11 №-а Индöдын:

1) 2 пунктын «Коми Республикаса Юралысьлöн да Коми Республикаса Правительстволöн Администрацияса Государственнöй службаöн да кадръясöн веськöдланiнлы» кывъяс вежны «Коми Республикаса государственнöй гражданскöй службаöн веськöдланiнлы» кывъясöн;

2) Коми Республикаса олöмö пöртысь власьт системаын Коми Республикаса государственнöй чинö да Коми Республикаса государственнöй гражданскöй службаса чинö индöм йылысь да индöм чинъясысь мездöм йылысь Коми Республикаса Юралысьлысь решениеяс лöсьöдан пöрадокын, мый вынсьöдöма Индöдöн (содтöд):
а) 3 пунктса 1 подпункт гижны тадзи:
«1) Коми Республикаса Юралысьöс Медводдза вежысьöс, Коми Республикаса Юралысьöс вежысьясöс Коми Республикаса Юралысьлöн секретариатöн юрнуöдысь вöзйö Коми Республикаса Юралысьлöн да Коми Республикаса Правительстволöн Администрацияö (водзö – Администрация); Коми Республикаса олöмö пöртан власьт системаын Коми Республикаса государственнöй органъясöн юрнуöдысьясöс - Коми Республикаса государственнöй гражданскöй службаöн веськöдланiнö (водзö – Веськöдланiн)»;
б) 4 пунктын:

медводдза абзацын «Веськöдланiнö» кыв вежны «Администрацияö либö Веськöдланiнö лöсялöмöн» кывъясöн;
öкмысöд абзацын «Веськöдланiн» кыв вежны «Администрация либö Веськöдланiн» кывъясöн, «видлалö» кыв вежны «видлалöны» кывйöн, «бергöдö» кыв вежны «бергöдöны» кывйöн;

дасöд абзац гижны тадзи:

«Кор абу тайö Пöрадокса 2 пунктын пасйöм чинъясö индöм серти мытшöдъяс, сэки лöсялöмöн Администрация либö Веськöдланiн дасьтöны Коми Республикаса Юралысьлысь лöсялана решение балаяс, кутшöмъясöс колана документъясöн öттшöтш ыстöны Коми Республикаса Юралысьлöн да Коми Республикаса Правительстволöн Администрацияöн Юрнуöдысьлы Коми Республикаса Юралысьöн водзö видлалöм вылö.»;
в) 5 пунктын:

медводдза абзацын «Веськöдланiнö» кыв вежны «Администрацияö либö Веськöдланiнö лöсялöмöн» кывъясöн;

нёльöд абзац гижны тадзи:

«Администрация либö Веськöдланiн документъяс сетöмсянь 5 уджалан лунöн видлалöны чинысь вештан процедуралы лöсялöмсö да, абу кö торкöма чинысь вештан процедура, дасьтöны Коми Республикаса Юралысьлысь лöсялана решение бала, кутшöмöс колана документъяс содтöмöн ыстöны  Коми Республикаса Юралысьлöн да Коми Республикаса Правительстволöн Администрацияöн юрнуöдысьлы Коми Республикаса Юралысьöн водзö видлалöм вылö. Кор торкöма чинысь вештан процедура либö абуöсь колана документъяс, сэки Администрация либö Веськöдланiн бергöдöны водзмöстчысьлы документъяссö гижöда кывкöртöдöн, кытчö пасйöма бергöдан помкаяс.»;
г) 6 пунктын «Веськöдланiн бергöдö» кывъяс вежны «лöсялöмöн Администрация либö Веськöдланiн бергöдöны» кывъясöн.
4. «Коми Республикаса министрöс вежысь, Коми Республикаса олöмö пöртысь власьт мукöд органса юрнуöдысьöс вежысь чинö кандидатураяс Коми Республикаса Юралысьлы сöгласуйтöм вылö сетан пöрадок йылысь» Коми Республикаса Юралысьлöн 2007 во декабр 19 лунся 113 №-а Индöдын:

1) 2 пунктын «Коми Республикаса Юралысьлöн да Коми Республикаса Правительстволöн Администрацияса Государственнöй службаöн да кадръясöн веськöдланінлы» кывъяс вежны «Коми Республикаса государственнöй гражданскöй службаöн веськöдланiнлы» кывъясöн;

2) Коми Республикаса министрöс вежысь, Коми Республикаса олöмö пöртысь власьт мукöд органса юрнуöдысьöс вежысь чинö кандидатураяс Коми Республикаса Юралысьлы сöгласуйтöм вылö сетан пöрадокын, мый вынсьöдöма Индöдöн (содтöд):

3 пунктын «Коми Республикаса Юралысьлöн да Коми Республикаса Правительстволöн Администрацияса Государственнöй службаöн да кадръясöн веськöдланін» кывъяс вежны «Коми Республикаса государственнöй гражданскöй службаöн веськöдланiн» кывъясöн.

Коми Республикаса Юралысьлöн

2009 во апрель 16 лунся 36 №-а Индöд дорö
2 №-а СОДТÖД

Коми Республикаса Юралысьлöн вынтöммöм индöд 

ЛЫДДЬÖГ

1. «Коми Республикаса государственнöй власьт органлöн, Коми Республикаса мукöд государственнöй органлöн конкурснöй (аттестационнöй) комиссия йылысь ылöса положение вынсьöдöм йылысь» Коми Республикаса Юралысьлöн 2005 во июнь 30 лунся 82 №-а Индöд.

2. «Коми Республикаса государственнöй гражданскöй служащöйясöс профессиональнöя велöдöм, налысь тöдöмлун содтöм да найöс стажируйтöм йылысь» Коми Республикаса Юралысьлöн 2005 во июнь 30 лунся 83 №-а Индöд. 
вудж. Коснырева Е.Г.,6958 пас 
